
Juan M. Carrasco Gonzalez, director de la revista, tiene el placer de anunciar
que Limite. Revista de Estudios Portugueses y de la Lusofonia ha sido aceptada
para su indexacién en el Emerging Sources Citation Index, la nueva edicién de
Web of Science. Los contenidos de este indice estan siendo evaluados por
Thomson Reuters para su inclusiéon en Science Citation Index Expanded™,
Social Sciences Citation Index®, y Arts & Humanities Citation Index®. Web of
Science se diferencia de otras bases de datos por la calidad y solidez del
contenido que proporciona a los investigadores, autores, editores e
instituciones. La inclusion de Limite. Revista de Estudios Portugueses y de la
Lusofonia en el Emerging Sources Citation Index pone de manifiesto la
dedicacion que estamos llevando a cabo para proporcionar a nuestra
comunidad cientifica con los contenidos disponibles mas importantes e
influyentes.

Resumin

O presenti articulu expon o panorama sociolingiiisticu da Fala. Pa issu,
o traballu ha siu dividiu en tres seccions correspondentis au passau,
presenti i futuru. Na primeira parti se fai unha revision da literatura
alreor das obras mais relevantis. A continuacién, é mostrau o estau
actual desta modalidai linguistica a partir dos resultaus dunha encosta
sobre usus i actitudis feita a alumnus de secundaria; xuntu a estis datus
se analiza o processu de castellanizacion. Pa terminar, son tratas
algunhas cuestions de planificacion lingiiistica i normativizacion. Con
esti recorriu se vai a obsevar comu, a pesar de que o nimeru de
falantis é mui altu, a penetracion da lingua tectu elimina
paulatinameni o léxicu autdéctonu, por esta razoén, se facin necessarias
medias que garanticin a sta proteccion.

Palabras clavi: Fala — usus — actitudis — proteccion lingtiistica

Abstract

This article has as its goal to lay open an outlook of the sociolinguistic
landscape of Fala. Thus, this work is divided into three sections
corresponding respectively to the past, present and future. In the first
part, a literature review is carried out around the most relevant works.
The next step deals with the current state of this linguistic modality
based upon the results of a range of common uses and attitudes to high
school students. In addition to these data, the process of

‘Spanishization’ is analyzed. To conclude, some issues of language
planning and its normalization are discussed. In so doing, and despite
the fact that the number of speakers is rather high, the penetration of
the reference language gradually tends to eliminate the native lexicon,
it is expected that specific measures will be adopted since they appear
as fundamental to guarantee its protection.

Keywords: Fala— uses — attitudes — linguistic protection

1. Introduccién

A Fala, valego o xalimegu, é o gloténimo que recibi a variedai
linguistica do Val de Xalima-Ellas (o Val de Xalima, do Ellas, o Valle de
Jalama) que se encontra no puntu noroccidental de Extremadura,
fronteira a0 mesmu tempu con Portugal i Salamanca. Nesti entornu
conformau por Valverdi du Fresnu, As Ellas i San Martin de Trebellu,
adopta unhas caracteristicas propias, motivu por o que en ca lugar
recibi un nomi diferenti: valverdeiru, lagarteiru i mafegu,
respectivamenti.

E chamativu a disparidai de nomis pa referirsi a unha lingua,
realidai nun allea a oitras modalidais lingtiisticas as que se ha prestau
atencién con rigor cientificu fai, relativamenti, poicu tempu, casu do
galegu-asturianu; menus frecuenti é a alternancia no topénimu que
intenta abarcar a zona ondi é utiliza dita variedai. Tan antiguas son as
propostas comu os intentus de glotéonimu, i, precisamenti, falamus de

“intentus” porque nifiunha ha siu aceptd plenamenti por os falantis.

N6s hemus optau por continuar utilizandu “Fala”, pois é a
forma mais acepta hoixi aunque imprecisa, por issu é que na escrita a
colocacién en maitscula permiti diferencialo do sustantivu coman,
unha observacion que ia habia siu proposta por a Asociaciéon Cultural
A Nosa Fala. Tamén por o nivel de aceptacion e identificacion hemus
queriu usar a forma Val de Xalima-Ellas ia que, por unha parti, Xalima,
a pesar de que é o nomi dun picu en San Martin de Trebellu, é o que
mais tradicion ten desde que os estudiosus portuguesis o popularizaran
a principius do siglu XX; si ben, o feitu de ser un lugar mui especificu
nun solu dos lugaris ondi se fala poi creal confusion, i de feitu, a serra
se extenderia a zonas de fala castellana. Istu, comu recolli Costas
(2013: 74, nota 68) foi advertiu por Domingu Frades, estudiosu i
escritor mafegu; desde entoncis o filblogu galegu comenzé a utilizar
Ellas, pois esti é un riu conectau co Tajo que recolli as aguas do Val,
sin embargu, nun é tan usau, por mutu que pareza mais razonabli. En
consecuencia, hemus queriu unificar o nomi en Val de Xalima-Ellas

102 Limite, n® 13.2, 101-122

porque especificaria a parti do Xalima que verti as stias aguas no riu
Ellas.

2

E interessanti observar que unha coixa tan simpli comu é
precisar un topdénimu se convirti en fonti de polémicas, ao igual que
oitras mutas cuestions relacionds co origen i o establecimentu das
relaciéns con oitras linguas i variedais. O Gltimu tema de debati é a
cuestion da planificacion lingiifstica o a creacion dunha ortografia;
unha decision irrelevanti pa mutus usuarius i especialistas tendu en
conta, comu defendin, que a Fala ten ia mais de oitucentus anus de
vida i t6 apunta a que issu vai a continuar dessa maneira, otra coixa é
a calidai da lingua que se transmiti.

Nesti traballu hemus queriu recoller tés estis asuntus que tratan
sobre o estau do cuestion, o nivel de usu e a calidai, i as previsions
que, na nossa opinion, passan por decisiéns de caracter politicu; ditu,
de otra forma, vamus a tratal o passau, presenti i futuru da Fala.

2. Passau: estau da cuestion

As caisi doscentas publicacions sobre a Fala mostran un
crecenti interés por esta variedai; a istu haberia que afadir traballus de
fin de master, grau i tesis que se estan ficendu en distintas universidais.

Un recorriu bibliograficu mostra cému esta modalidai
lingtifstica ha siu objetu de estudiu por parti de importantis figuras da
Filologia. Costas (2000: 298) propufila un cuadru clasificatoriu,
reproduciu por algunhus autoris (Riob6 i Sartal, 2004: 45; Hapler,
2006: 640; incluso en Wikipedia') i modificau por otrus (Manso,
2016P: 202), ondi aparecin sintetizas as hipotesis de distintus autoris
sobre u origen da Fala:

Hipotesis de origen Autor

Portugués Berjano (1909), Kruger (1914), Fink (1929)
Bierhenke (1929), Onis (1930), Vasconcelos
(1933), Espinosa -hijo- (1935).

Zamora Vicente (1967), Martin Galindo
(1999).

Gallego Teissier (1982), Frias Conde (1997), Fernandez
Rei (2000).

! https://es.wikipedia.org/wiki/Fala_(valle_de_J%C3%A1lama)

Gallego-portugués Cintra (1959), Menéndez Pidal (1960), Maia

arcaico con | (1977), Rei Yelmo (1999), Gargallo Gil (2007),
leonesismos Gonzalez Salgado (2009).

Dialecto de | Viudas (1982) i Radatz (2006).

transicion del

gallego-portugués i el
astur-leonés

Tercera rama del | Juan M. Carrasco (1996).
tronco comin
gallego-portugués

Tercera rama pero | Costas (1999).
evolucion a partir de
la gallega

Subdialecto leonés Martin Duran (1999).

Fig. 1. Hipdtesis sobre el origen de la Fala (Manso, 2016°)

O feitu de ter un autor comu irradiador dunha correnti de
pensamentu permiti establecer otra clasificaciéon en tornu a cuatro
obras, atendendu a sGa trascendencia na literatura e investigacion
posterioris.

2.1. “Portugués dialectal na Regido do Xalma” (Vasconcelos,
1933)

Desde o Diccionario de Madoz (1849) hasta a elaboracion desti
articulu, habian apareciu varius textus, por ejemplu, o de Berjano
(1909) sobre o vocabulariu da Serra de Gata, tema tratau por os autoris
da escuela de Hamburgo, Fink (1929?") o Bierhenke (1929). En 1930
tamén se publicaran algunhas notas de Onfs sobre o mafegu. Unhus
anus antis se habfan podiu ler os primeirus textus na Fala (Lopez Vidal,
1910; o o an6énimo na revista local La chocolatera, 1929). Tamén
Vasconcelos habfa escritu unhas paginas sobre o mafegu en 1927 i
1929.

Se ha seleccionau o articulu de 1933 porque é o primeiru en
tratar por extensu i en profundidai as tres falas, cunha dedicacién mais
amplia & variedai de San Martin. Comprendi un estudiu fonéticu,
morfosintacticu, etnograficu i unhas brevis notas de léxicu. Ademais, o
sei planteamentu sobre o origen portugués dialectal é hoixi reproduciu
i tomau como argumentu por aquelis autoris que defendin esta
ascendencia xuntu coa proximidai a Portugal. E mais, Leite de

104 Limite, n® 13.2, 101-122




PASSAU, PRESENTI | FUTURO DA FALA ANA A. MANSO/ TAMARA FLORES

Vasconcelos é o primeiru en xustificar abertamenti esta hipdtesis con
un estudiu rigurosu, basi de cualquer investigacion relaciona co tema,
pesi a que esté obsoletu i presenti algins puntus dudosus.

2.2. A linguagem dos Foros de Castelo Rodrigo (Cintra, 1959)

Cuando ia se habfa aceptau a ascendencia portuguesa, Cintra
publicé a sta investigacion, un andlisis destis forus que tenrian unha
lingua parecia & do Val i que serfa un galegu antigu. Se observa a stia
importancia en Maia (1977), autora do primeiru traballu minuciosu
sobre léxicu, quin parti desti planteamentu pa ficer o sei andlisis
comparativu entre as zonas de Sabugal, Alamedilla i Xalma, zona a
que afectarian. Posteriormenti, i inda que nun habera mutas mais
publicaciéns hasta os noventa, serd de amplia relevancia pa os
traballus citaus a continuacién, i otrus tantus que reproduciran a
hipotesis da repoblacion galega (Gargallo, 1999; Almaraz Pestana,
1998; Iglesias, 2010; Carrasco, 1996).

2.3. “Breve caracterizacion das falas (fundamentalmente
galegas) do Val do Rfo Ellas” (Costas, 1992)

Si hai un momentu clavi nos estudius da Fala, son duaas
pequenas anécdotas que permitiran a sGa “internacionalizacion”.
Falamus dessi momentu que tantu recordan companeirus de Galicia
en 1991, cuandu un camioneiru valverdeiru apareceu no programa
“Galicia, sitio distinto”; chegaba assi & actual region galega u
cofiocimentu mais ben oficial desta variedai. Un anu dispois o
professor da Universitat de Barcelona, José Enrique Gargallo Gil,
presenta unha pequenissima descripcion sobre a Fala que fai chegar a
Francisco Fernandez Rei, especialista en Historia da lingua i Variacion
linguistica do galegu.

Temus assi unha divulgacion nos ambitus cientificu i popular
que levaran a Xosé-Henrique Costas a visitar os tres lugaris i redactar
esti primer articulu de 1992. £ a primeira descripcién moderna da
Fala, iniciu do camifiu desti investigador, con mais de vinti articulus
cientificus ao respectu i otrus tantus de divulgacién. Ha pareciu
pertinenti destacalo postu que o sei fundamentu e hipdtesis sobre a
adscripcion “fundamentalmente galega” aporta otra perspectiva do
estudiu de Cintra en cuanto que insisti na presencia dun galegu
arcaicu. Esta vision o convertira en cita obliga pa t6s os autoris que
estan de acordu con o sei planteamentu (Fernandez Rei, 2000; Frfas,
1997) o opostus a él (Galindo, 1999; Maragoto, 2011).

Limite, n® 13.2, 101-122 105

2.4. “Hablas i dialectos portugueses o galaico-portugueses en
Extremadura. Parte 1” (Carrasco, 1996)

Esti é un dos traballus ondi se fai mais evidenti o planteamentu
de Cintra. Destaca porque é cita obligd de t6s os especialistas que
siguin esti traballu (Gargallo, 1999; Rei Yelmo, 1997; Salvador Plans,
2002), inclusu Costas aproveita a metafora do arbuli, ondi o troncu do
galegu-portugués da lugar a tres ramas lingiisticas: galegu, portugués i
Fala. Assi, Costas considera que a Fala procederia non dunha rama
paralela & galega i portuguesa, sinon de otra que ha evolucionau a
partir da galega cuandu esta comenzaba a crecer.

Tantu a descripcion feita por Costas comu a hipétesis sobri o
origen proposta por Carrasco, a mais acepta na actualidai, permitiran,
en certa maneira, nun dar carpetazu ao tema, pero si configurar unha
basi coa que dar un saltu a otrus aspectus, que tifian i tenin certa
urgencia, comu a recopilacion de léxicu, as cuestions de politica
lingtiistica o as relacionas coa ortografia i a escritura. A confluencia
destas circunstancias ligas, por supostu, & propia evolucion da
Filologia i a Lingufstica en cuanto a métodus i consideracions sobri
linguas (o galegu foi considerau comu un dialectu do portugués hasta
fai relativamenti poicu), posibilitan que un gran nameru de
investigadoris  desde distintus nGcleus de estudiu (Galicia,
Extremadura, Polonia, Portugal, etc.), se haian aproximau i se sigan
aproximandu &s falas du Val de Xalima-Ellas. Cuestion aparti é o sei
estau en cuantu a nivel de usus, actitudis i calidai.

3. Presenti
3.1. Os usus

Que a Fala goza dunha gran vitalidai, en cuantu a nimeru de
falantis, é unha realidai evidenti i caisi envidiabli. Basta con dar un
paseu por as stas callis pa darsi conta de que a gran maiorfa das
pessoas siguin usandu con orgullu a sta lingua materna. Mostras desta
circunstancia son a escritura na variedai local de rétulus de
establecimentus i productus (A Boijga, Os Arcus, Val de Xilima,
Xalimegu), sinaléctica bilingtii o monolingti (Calli A Palla, Calli
Caciris), o nomis de locais publicus (Centru de Soidi, IESO Val de
Xalima). Tamén resenabli é a presencia nas redis sociais, sin duda
algunha, a proba evidenti desta vitalidai; desta forma, Whatsapp i
Facebook se han convertiu nun verdadeiru instrumentu de
conservacion, i o mais importanti: pon en contactu aos falantis de aquf
i aos emigrantis.

Duranti o cursu 2015-2016, tuvemus a oportunidai de tantear i
comprobar una serie de cuestions de actitudis lingtifsticas i usus. Pa
issu, partindu das encostas feitas anteriormenti (cincu autoris en varius
anus), redactamus unha encosta que serfa proposta aos zagais i zagalas
do IESO Val de Xalima.

Unha das coixas mais interessantis desta experiencia foi a
sorpresa ao presentar a dita encosta redacta na Fala. O que chamé a
atencion non foi a novedai, sin6n o feitu de ter un papel oficial escritu
na lingua materna, problamenti era a primeira vé que tiflan nas suas
mans un documentu de certa oficialidai.

Pois ben, os resultaus? mostraran que dos 111 informantis,
86,49% han viviu sempris nalgin dos tres lugaris; sin embargu, caisi
un 95% se considera falanti, porcentaji de usuarius que sigui sendu
mui altu en comparaciéon aos estudius anterioris. Pa explicar os
motivus pa non utilizar a Fala, haberfa nesti sentiu que considerar ca
casu por separau i ter en conta si algin dos padris nun é nativu.
Igualmenti a metai dos zagais que nun son fillus de falantis han
aprendiu a falar, mutus delis dispois de haber estau vivindu no Val
comu minimu seti anus. O restu, o ben nun usan esta variedai porque
nun se fala no entornu familiar, o levan menus de 4 anus vivindu alr.

Por otra parti, comu é habitual, os que si son falantis nos
explican que sempris cambian ao castellanu si o receptor nun é falanti.
E por issu que nos contextus de usu vai a utilizar a sta variedai cos seis
compafieirus pero nun cos professoris. Assi mesmu, os indicis de
utilizacibn mais altus aparecin en ambitus mais distendius comu
compras o relacions sociais.

Nesta encosta tamén preguntabamus por a lingua de escritura.
A tendencia general é o castellanu, sencillamenti porque é o mediu na
que han aprendiu a ficelo. Assi pois, alrededor do 40% di que nun
escribi en Fala, pero no WhatsApp esti porcentaje ascendi a un 94%.

En conclusién, mutas das cuestions que hemus vistu parecin
mantersi establis con poica variacion: a eleccién da lingua dependi da
situaciébn comunicativa, i son mui poicus os que nun falan sin nifiunha
razén de fondu. Os datus expostus son bastanti esperanzadoris, sobri
t6 si os comparamus coa situaciéon de otras linguas minoritarias en
Espafia, comu o aragonés, en cuia zona geografica o 82% da
poblacion usa exclusivamenti o castellanu, o no portugués de

2 Publicaus parcialmenti en Manso (20162 6).

Olivenza, lingua na que tamén se estd perdendu a transmission
generacional. A Fala é unha das linguas con mais vitalidai dentru do
panorama lingiisticu europeu, pero, ;por cuantu tempu?

3.2. O processu de asimilacion lingtifstica

Si ben, comu comentadbamus, a Fala goza dunha vitalidai
envidiabli en comparacién a oitras linguas minorizas (mutas delas con
un nimeru de falantis mui superior), reflejd nos datus de usus i
actitudis que analizabamus anteriormenti, nas Gltimas décadas esta
sufrindu un processu de assimilacion lingiifstica que ca ve mais a
distancia das stas arreidis. A falta de protecciéon, a escolarizacion
obrigatoria i exclusiva en castellanu, o feitu de que o castellanu era a
lingua das élitis i é a lingua da administracion i o sector servicius, a
crecenti influencia dos medius de comunicacién, o abandonu das
actividais tradicionais i o passu dunha sociedai rural a unha mais
urbana estan originandu un processu de castellanizaciéon que se ven
notandu desde os anus oitenta i que afecta a tds os niveis da lingua.

No nivel léxicu, encontramus multitt de dobletis® forma
autéctona-forma  foranea: agarrar-coller!,  carballu-robli,  castelu-
castillu, costas-espalda, etc. En mutus casus ia nun encontramus tal
alternancia nas daas formas i o términu patrimonial esta desapareciu o
a puntu de desaparecer: estoixar-ahorrar, mifioca-lombri, albas-
cenizas; i tantus oitrus.

Ademais do nivel léxicu, o mais permeabli & entra de
castellanismus, encontramus numerosas interferencias fonéticas,
morfolégicas i sintacticas. No nivel fonicu as mais considerablis tenin
gue ver con o sistema de sibilantis; assi, apareci a velar fricativa sorda
[x], comu no casu de “lijia” o “granja”, en sustitucion da fricativa
prepalatal sorda [li'fia] o da africa prepalatal sonora [‘grand3al]. Por o
que respecta ao nivel morfologicu, sirvan meramenti de ejemplu
algunhas das mostras que presentamus a continuacion:?

- Interferencias na formacién do plural: jgualis, azulis (i non jguais,
azuis).

3 No primeiru lugar colocamus o términu patrimonial i, no segundu, o castellanismu
correspondenti.

4 Coller, originariamenti, solu se utilizaba con frutus.

5 Pa consultar oitras interferencias foénicas, morfosintacticas i léxicas, vid. Costas
Gonzalez (2018: 339-341).

- Morfologia verbal: estuvimus, conozcu, disculparmi (por
estuvemus, cofiozu, disculpeimi).

- Desprazamentu das formas pronominais de cortesia por as de 32
pessoa do singular: sLe poriu mais? (en lugar de ;s Vos poriu mais?).

- Interferencias nos pronomis interrogativus: sQuinis vamus? /
JsQuienis son? (en ve de quin).

- Non contraccién de preposicion + articulo: en o, de a, in a (en
lugar de no, da, na).

4. O futuru é a planificacién lingufstica
4.1. A Falai o sistema educativu

Un cambiu significativu nas actitudis i no ambienti social é a
aceptacion da Fala comu parti integranti do sistema educativu. E esti, a
educaciéon na lingua materna, un dereitu reconociu por a UNESCO.
Nun fai tantus anus a Fala era prohibfa na escola comu mediu de
comunicacién entre os mininus. Actualmenti, sin embargu, son mutus
os professoris, nativus i non nativus, que estan introdudindu poicu a
poicu a Fala no curriculu educativu i noitrus aspectus, comu a
rotulacion do espaciu escolar.

Proba distu son, por ejemplu, os portfolius de lingua en Fala dos
centrus de educacion infantil i primaria dos tres lugaris, i o proiectu
“Gufa del entorno” do IESO, desarrollau no cursu 2017/2018.° Esti
proiectu se encuadra na metodologia dos ABP (Aprendizaje Basado en
Proiectos), nos que a tradicional unidai didactica é sustituia por un
proiectu que implica distintas asignaturas i contius. Nesti casu, se levo
a cabu a elaboracién dunha “Gufa del entorno”, que consistia en ficer
unha especie de guia turistica, nesti casu dos tres lugaris, pa a que
debin estudiar varius componentis do entornu comarcal, ambiental i
natural, i entender o contextu social i cultural. Por ejemplu, pa falar do
entornu natural tenin que adquirir unha serie de cofocimentus
impartius desde varias asignaturas: en Ciencias Naturais se estudia
geologia i topograffa, climatologfa, hidrologia, unidais de relievi i
geologia, i tipus de relievis; en Matematicas, a representacion grafica
de distancias i altitudis, calculus de velocidai i tempu, i volumin;
traduccién ao Inglés de rutas e itinerarios, etc.

© Agradecemus a colaboracién dos centrus educativus con a cesion desta informacion,
particularmenti, a professora de Lingua castellana i literatura, M? Elsa Gonzalez Sanchez,
que tamén é unha das principais impulsoras de iniciativas relacionas con a Fala nesti
centru.

Esta é solu unha das iniciativas que se estan levandu a cabu.
Convén resefiar que tés estis movementus partin da voluntai de
professoris i maestrus implicaus, ia que nun se recibi nifitn tipu de
compensacion. Cualquer actividai a facin usandu as possibilidais que
a administraciéon presenta sin incurrir na ilegalidai. Pareci, desta
maneira, que estamus no momentu de tomar mais iniciativas de
planificacion linguistica.

4.2. Medpfas de proteccién

4.2.1. A Carta Europea pa as Linguas Regionais i Minoritarias

En cuantu a medias de proteccion lingiistica, a Fala esta
cuberta por a Carta Furopea para as Linguas Regionais i Minoritarias
(CELROM), tratau internacional que foi aprobau no anu 1992 por o
Comité de Ministrus do Consellu de Europa i que entr6 en vigor en
1998. Foi firma por o Estau espafiol o mesmu anu da stia aprobacion i
ratifica en 2001.

A CELROM é un convenio disefiau pa a proteccion i
conservaciéon das linguas regionais o minoritarias falds en Europa
comu parti essencial do sei patrimoniu cultural. En palabras de
Ramallo Fernandez, representanti de Espafia no Comité de Expertus do
Consellu de Europa:

el instrumento legal més relevante para la proteccién y para la

promocion de las lenguas minoritarias en Europa. De hecho, es el

Gnico tratado internacional vinculante para la proteccion de

lenguas minoritarias, lo cual permite considerarlo como el

instrumento de politica linglifstica mas importante del mundo.

(Ramallo Fernandez 2017: 1)

I//

Esti mesmu autor analiza os puntus débilis” da Carta, a cual “no
es [...] el instrumento perfecto para abordar las problematicas que
entraia el tratado, es decir, todo lo que rodea a la proteccion y
promocioén de las lenguas minoritarias en Europa” (Ramallo Fernandez
2017: 4). A CELROM nun é, desde o nossu puntu de vista, un fin en sf
mesmu, pero si un complementu garantista das politicas dos Estaus
cuia aceptacion ten un importante valor simbdlicu.

A pesar das carencias da CELROM, comu a ausencia de medfas

coercitivas no casu de incumprimentu da mesma, é a (nica
disposicion legal de cariz linglifsticu na que esta ampara a Fala. No

7 En Ramallo Fernandez (2017) encontramus unha revision critica dos 25 anus de
vigencia da CELROM.

textu do tratau se estableci unha serie de objetivus i principius pa toas
as linguas (recollius no articulu 7) i uns articulus de principius mais
detallaus que, no casu de Espana, se aplicarfan as linguas cooficiais
(catalan, galegu, euskera i aranés). A generalidai dos seis principius
poi considerarsi desde dois prismas: comu unha flexibilidai que
permiti diferentis adaptaciéns o unha ambigiiedai que dificulta unha
concretizacion que necessariamenti ha de diferir dunha lingua a oitra,
tendu en conta factoris de mui diversa fndoli. Os principius que
competin & Fala (art. 7) son, resumius, os seguintis (a traduccion é
nossa):

a) o recofiocimentu das linguas regionais o minoritarias comu
expression da riqueda cultural;

b) o respetu da area geografica;

c) a necessidai dunha accién resolta de fomentu das linguas regionais
o minoritarias, con o fin de salvaguardalas;

d) a facilitacién i/o o fomentu do empreu oral i escritu das linguas
regionais o minoritarias na vida pablica i na vida priva;

f) a provisién de formas i medius adecuaus para a ensinanza i o
estudiu das linguas regionais o minoritarias en toés os niveis
apropiaus;

g) a provision de medius que permitan aprender unha lingua regional
o minoritaria aos non-falantis que residan na area en que se emprea
essa lingua, si assi o desean;

h) a promoci6n de estudios e investigacion sobre as linguas regionais
o minoritarias nas universidais o centrus equivalentis;

e) o mantefiimentu i o desarrollu de relaciéns, nos ambitus cubertus
por esta Carta, entre os grupos que usin unha lingua regional o
minoritaria i oitrus grupus do mesmu Estau que falin unha lingua
utilizd de maneira idéntica o parecia, assi comu o establecimentu de
relaciéns culturais con oitrus grupus do Estau que utilicin linguas
diferentis;

i) a promocion de formas apropias de intercambius transnacionais,
nos ambitus cubertus por esta Carta, pa as linguas regionais o
minoritarias utilizas de maneira idéntica o semellanti en dois o mais
Estaus (CELROM 1992: 6-7).

O control dos avancis, retrocessus o estancamentus con
respectu a esti tratau é realizau por o Comité de Expertus do Consellu
de Europa, quin monitoriza o grau de cumprimentu da Carta en
periodus de tres anus. Pa tal fin, os Estaus que ratificorin a CELROM

presentan un informi® que sera evaluau por esti comité, o cual,
ademais, leva a cabu unha ronda de contactus presenciais coas
autoridais i coas ONGs que velan por a promocion i preservacion das
linguas correspondentis. Con toa esta informacién, o Comité de
Expertus redacta un informi i un compendiu de propostas pa que o
Comité de Ministrus elabori as stias recomendacions.

Hasta esti momentu foran publicaus cincu informis. A Fala
apareci recollia no informi terceiru (adoptau en 2008 sobri o periodu
2006-2009) i no cuartu (adoptau en 2015 i que cubri o periodu 2010-
2013) i estd ausenti nos tres restantis. Existi, por tantu, unha falta
general de informacién por parti da Xunta de Extremadura. Esti
silenciu é extensibli as peticions levas a cabu por os consistorius
municipais i as associaciéons a organismus comu Presidencia,
Consellerfa de Educaciéon i Cultura o Conselleria de Fomentu,
Vivenda, Ordenacién do Territoriu i Turismu.? Por o que respecta aos
informis nos que si ha informacion, esta é discutibli: ben porque a
informacién é errbnea o parcial, ben porque as acciéns de proteccion
o difusiéon foran frutu de iniciativas locais, grupais o individuais, sin
mais apoiu institucional.’® O mais chamativu é que, dispois de haber
apareciu nos informis terceiru i cuartu, nun aparecera nifiunha
informacién sobre a Fala no altimu informi, publicau en 2018 i
correspondenti ao periodu 2014-2016. Tal situacién foi denuncia a
través dun Manifestu pa o Cumprimentu da CELROM por a Asociacion
Cultural A Nosa Fala i por Além Guadiana (associacién que promovi a
cultura portuguesa en Olivenza''), o cual se expusu nunha roda de
prensa i, posteriormenti, se envi6 ao Comité de Expertus do Consellu
de Europa. O final do manifestu (inéditu) reza da seguinti maneira:

Por todo ello, por lo que suponen nuestras lenguas como elemento
cultural, por su contribucién a la diversidad, por ser un recurso
econdmico que no podemos permitirnos el lujo de perder,

8 No casu espanol o elabora o Ministerio da Presidencia i pa as Administracions
Territoriais.

9 Por o menus pa o periodu 2014-2016, que foi o analizau antis da celebraciéon do Foro
de Debate sobre a Carta Europea para as Linguas Rexionais ou Minoritarias en Santiago
de Compostela en juniu de 2017. Parti da informacion que aqui recollemus se deriva
das conclusions desti mesmu encontru, no que particip6 unha de ndés comu
representanti de A Fala. Para mais informacion, vid. Ramallo (2018).

19°Un andlisis pormenorizau das informaciéns que aparecin sobre A Fala no terceiru
informi se poi consultar en Costas Gonzalez (2013b).

" No informi tampoicu aparecia informacién algunha sobre a situacién do portugués
oliventinu.

lanzamos una llamada para que desde las instituciones acarifien un
patrimonio que es nuestro y es de todos, y a su necesaria
implicacién para que nuestras lenguas sigan siendo vivas y sigan
dando vida a nuestros pueblos. En definitiva, una llamada a que se
hagan efectivos los derechos lingtiisticos recogidos en el articulo 7
de la CELROM para todas las lenguas regionales y minoritarias del
territorio, sin excepcion.

4.2.2. Legislacién autonémica

Si analizamus a legislacion doméstica, o articulo 3 da
Constitucion Espafola delega as competencias en materia lingiiistica
&s comunidais autbnomas i os seis estatutus.'? No casu extremefiu, nun
existi recofiocimentu estatutariu para A Fala nin para nifiunha oitra
lingua extremefia; Gnicamenti se menciona, comu competencia
exclusiva da comunidai autbnoma, a “proteccion de las modalidades
linguisticas extremefas” (art. 9.47, Estatutu de Autonomia de
Extremadura) i o fomentu da identidai extremefia a través da
“investigacion, desarrollo y difusion de los rasgos sociales, historicos,
lingtiisticos y culturales de Extremadura” (art. 7).

No marcu legislativu autbnomicu, o instrumentu juridicu con
que contamus € a Lei de Patrimoniu, a cual regula, siguindu o expostu
na introduccion, a competencia exclusiva de comunidai en materia de

patrimonio cultural histérico-arqueolégico, monumental, artistico y
cientifico de interés, en el folklore, tradiciones y fiestas de interés
histérico o cultural, en el fomento de la cultura y defensa del
derecho de los extremefios a sus peculiaridades culturales, los
museos, archivos y bibliotecas de interés para la Comunidad
Autébnoma.

Por tantu, na basi desta lei, nun apareci nifiunha mencion
explicita ao patrimoniu lingtisticu comu tal, de maneira independenti.

;Cuais son os objetus de proteccion desta lei? No textu se
categorizan tres tipus de bes: “Podran ser declarados Bien de Interés
Cultural tanto los inmuebles como los muebles y los bienes

12O articulu estableci o seguinti:
1. El castellano es la lengua espanola oficial del Estado. Todos los esparioles tienen
el deber de conocerla y el derecho a usarla.
2. Las demds lenguas espanolas serdn también oficiales en las respectivas
Comunidades Auténomas de acuerdo con sus Estatutos.
3. La riqueza de las distintas modalidades lingtiisticas de Espana es un patrimonio
cultural que serd objeto de especial respeto y proteccion.

intangibles”. Sin embargu, o que se desarrolla ao largu do textu ten
que ver na practica totalidai con os dois primeirus; desta maneira, as
disposicions que se poderfan aplical as realidais lingtfsticas son daas:
por unha parti, no titulu I, no que se establecin as categorias dos bes
historicus i culturais no puntu 3, se declara que:

Las artes y tradiciones populares, los usos y costumbres de
transmisién consuetudinaria en canciones, masica, tradicion oral,
las  peculiaridades lingiiisticas y las manifestaciones de
espontaneidad social extremefia, podran ser declarados 'y
registrados con las nuevas técnicas audiovisuales, para que sean
transmitidos en toda su pureza y riqueza visual y auditiva a
generaciones futuras.

Por oitra, no articulu 60, comu medjias de proteccion dos bes
intangiblis se estipula que:

Los bienes etnologicos intangibles como wusos, costumbres,
creaciones, comportamientos, las formas de vida, la tradicion oral,
el habla y las peculiaridades lingiiisticas de Extremadura seran
protegidos por la Consejeria de Cultura y Patrimonio en la forma
prevista en esta Ley, promoviendo para ello su investigacion y la
recogida exhaustiva de los mismos en soportes que garanticen su
transmision a las generaciones venideras.

Por altimu, no titulo VII, De las medidas de estimulo, tampoicu
encontramus nifunha media que recolla un estimulu pa nifunha das
linguas do territoriu. En suma, nun contamus con nifiunha norma que
obrigui aos poderis pablicus i as institucions a proteger as linguas
extremenas i promover o sei usu pablicu en tos os dmbitus.

Si contamus coa declaracién, ao abrigu desta Lei de Patrimoniu,
de A Fala, “habla de valor lingiiistico, histérico y cultural”, comu Ben
de Interés Cultural (BIC) no anu 2001. Esta declaracién é importanti
por o sei valor simbdlicu (somus a Gnica realidai lingiiistica extremefa
con unha declaracion desti tipu), pero nun implica nifiunha actuacién
posterior (por un lau, porque a declaracién comu tal nun concreta
nifiunha medfa; por oitru, porque quizas as autoridais locais i
provinciais nun han encauzau as stas exigencias remitindu a tal
declaracion). Na mesma, se poi ler o seguinti: “La lengua pertenece a
los hablantes, «A Fala», pertenece a los habitantes de estas tres
localidades y han de ser ellos los que digan cdbmo desean practicarla,
en qué medida y con qué limitaciones.” Nos sorprendi que a
administracion delegui nos falantis dunha lingua minoriza a capacidai

de decision sobre as limitaciéns que desean ter para a stia lingua. Inda
que estas declaracions a priori poian parecer un ejerciciu de libertai
democratica, mais ben parecin ser frutu dunha concepcioén das linguas
contraria aos postulaus da Politica i Planificacion Lingtiisticas (PPL), do
cual falaremus brevimenti a continuacion.

T6 o expostu anteriormenti nun implica que nun se poian
desenvolver accions de promocion lingiistica i cultural; de feitu, nos
altimus anus se estan levandu a cabu mutas iniciativas con esti
objetivu: representacion de obras de teatru i publicacién dunha revista
local en As Ellas por parti de U Lagartu Verdi, introduccién de
actividais sobre i en Fala en t6s os centrus educativus i, comu
iniciativas madis institucionais, o Parqui Cultural Serra de Gata,
dependenti da Diputacién de Caceris, contempla varias medias nesti
sentiu no sei planu de accién. Sin embargu, nun podemus deixar que
os falantis sean unha especi de “héroes lingtifsticus” que siguin
transmitindu a sGa lingua a pesar dos obstaculus, nin que os docentis
contin apenas coa sta boa voluntai (i unha carga de traballu
extraoficial non recofiocia).

4.3. Polftica i Planificacion Lingifsticas

Tendu en conta t6 o anterior, se fai mais que nunca necessariu
implementar  medias de  proteccion,  normativizacion i,
consecuentimenti, normalizaciéon pa A Fala, siguindu os principius da
PPL. E esta unha subdisciplina vincula & Sociolinguistica que surgiu a
mediaus do siglu XX i que estudia as intervenciés conscientis en
materia lingtistica. Inda que comu disciplina cientifica é relativamenti
redenti, tais intervenciés nun son novas: o ser humanu histéricamenti
ha intentau influir no usu que fain os falantis das diferentis variedais
linguifsticas, solu que esta influencia se derivaba Gnicamenti de
decisions politicas i econémicas. No casu das linguas minoritarias o
minorizas, é consensual que a falta de unha PPL é unha das causas da
pérdida lingtistica.?

Por limitis de espaciu, nun nos vamos a deter aqui en definir
estis dois conceptus i analizar as stas implicacions, objetivus i

13 Vid. Grenoble/ Whaley (1998) pa unha descripcion mais detalld das macro i
microvariablis que determinan o grau de peligru en que se encontra unha lingua
minoritaria.

desarrollu™, pero si consideramus pertinenti recordar o modelu basi de
planificacion lingtfstica:

A. Sociedad
(Planificacion de
estatus)

B. Lingua
(Planificacion de
corpus)

Forma
(Politica lingtifstica)

1. Seleccion

(processu de decision)

a. Identificacion do problema
b. Localizacion da norma

2. Codificaciéon

(processu de estandarizacion)
a. Preparacion da ortograffa
b. Preparacion da gramatica
d. Preparacion do léxicu

Funcién
(Cultivo da lingua)

3. Implantacion
(difusion educativa)
a.Procedimentus
correctoris

b. Evaluacion

4. Elaboracion
(desarrollo funcional)
a.Modernizacion

da terminologia

b. Desarrollu estilisticu

Fig. 2. Ftapas de planificacion lingdiistica (Haugen, 1983, Escoriza, 2008)

Comu se desprendi do cuairu, temus daas dimensiés principais:
a planificacion de corpus i a de estatus. A planificacion de corpus
atendi aos aspectus mais lingtiisticus i € feita por especialistas. Se trata
dun traballu no corpus da lingua, na descripcion do léxicu i da
gramdtica (para o que ia contamus con importantis aportacions), na
representacion grafica, nas posterioris reformas ortograficas, no
aumentu do caudal léxicu, etc. Esti é, en primeira instancia, un traballu
técnicu, pero que tamén requer un esforzu comunitariu e institucional.

A planificacion de estatus atendi as dimensios extralingtifsticas i
sociais i ten comu objetivu

(...) crear el marco de condiciones politicas, legales y sociales en el
que una variedad lingtiistica que por regla general s6lo se utilizaba
oralmente, pueda convertirse en un instrumento de comunicacion
que sea utilizado de modo general en todos los dominios de la
comunidad lingtistica correspondiente. (Winkelmann 1994: 8)

4 Unha sintesis sobri as definicions i campus de aplicacion destis dois conceptus se poi
encontrar en Aguilera Martin (2003).

Si ben, comu comentdbamus no apartau anterior, son ca ve
mais as actividais en A Fala que levan a cabu os centrus educativus,
seria convenienti, siguindu o modelu expostu i as propias necessidais
manifestas por os docentis do val, traballar na normativizacién destas
variedais pa facilitar unha introduccién mais efectiva no curriculum da
ensinanza regla, o cual é, para nos, a maior necessidai de A Fala nestis
momentus.  Solu desta maneira, cuandu a comunidai acepti no
fundamental esti traballu de normativizacion i se vaia desenvolvendu a
sa presencia no sistema educativu, se podera comenzar a elaboracion
do estandar i a acomodacién da lingua aos novus contextus de usu.
Desta forma, a realidai da lingua nun serd Gnicamenti a
dialectalizacién i tenrd capacidai pa ocupar os espacius hasta agora
reservaus & lingua dominanti (administracion, sistema educativu,
medius de comunicacion...) i pa normalizarsi socialmenti:

La normativizacion es la fijacion del codigo lingiiistico del idioma
para adecuarlo a las necesidades de normalizaciéon social (...).
Cuando una lengua no estd normalizada socialmente, se utiliza
exclusiva o predominantemente de manera oral y en el ambito
familiar. En ese estado primario, la lengua no tiene mas
manifestacion que la multiplicidad dialectal; lo que para una
lengua normalizada es un aspecto mas de su realidad, para una
lengua no normalizada es su Gnica realidad. Ademas, una lengua
no normalizada se usa Gnica y preferente en registros orales
informales, por lo que no estd capacitada para desarrollar sus
capacidades en registos o temas mas elaborados. La
normativizacién surge por la necesidad de normalizar socialmente.
(Ramoén d’Andrés Diaz, 2006: 204).

